
скорбимся чрез мѣры, ничто же бо странно пострадахом, часто бо сицеваа 
случишася многымъ нреславнѣйшим царемъ, в них же и блаженый Давыд 
пръвый есть, иже многыя и преславныа побѣды на иноплеменниковъ пріемъ, 
въ востапіи сына своего Авесалома, ему изменившаго, въставъ изыде от 
града Іерусалнма, мѣсто даа гнЬву и да соберѣтъ силу; всѣ бо его оста-
виша, кромѣ малых нѣкых сердечных другов своих, с ними же и отступивъ 
от града, и от многых поношаем и досажаем и «изыди от града, слышя, 
человѣче кровей» и таковая вся веледушно и смиреномудріемъ претръпѣ-
ваше, ожида помощи от вышняго, и не съгрѣшилъ: скоро бо богъ заступи 
его и враговъ его посрамилъ и в первую славу и честь пре поставил. Таковъ 
ест всякъ уповаяй на бога и помощи от вышня ожидая. Аще же блаже
ный онъ от сына своего таковое пострада смущеніе, яко же съ слезами 
глаголати своим: ее изыдем, изыдем отсюду преже, неже Авесалом достиг
нет нас»; что дивно, аще и на нас случися сицевое что не от сына или от 
нѣкоего сродника навілуемых, но от без(л. 77)божнаго скифа, внезапу 
на нас нашедшаго, и от своих оставленых. Сего ради и ты, царю, уповай 
на бога, якоже и блаженый Давыд, и утѣшаа себе, глаголи к вышнему: 
«Господь просвѣщеніе мое и спасъ мой, от кого сяубою? Господь защити-
тель жизни моея, от кого ся устрашю? «Ипакы: «А(з) пойду сквозѣ сѣни 
смертныа, не убоюся злых, яко ты еси съ мною». Сия же глаголя, і попе
чете твори, как вперед сицевое что не случится, занеже и блаженый онъ 
с надеждею божіею въоружися противу отступника сына своего и богъ 
его не оставил. Но о тех убо довлѣетъ сіа, о настоящих же или о гряду
щих реши подобаеть. Оно убо да не утаітся нам, яко изначала Исав на-
вѣтоваше безспрестани Іакову і вражебне устраяшеся к нему перьвенства. 
ради. Сіяже о бразыбѣша будущим: Іяковъ убо языком вѣровати въ Христа 
имѣющим, Исав же — невѣрующим; и яко вѣрніи выну гоними будут не-
вѣрпыми и възненавидими, яко же Іаковъ от Исава. Ничто же убо странно 
и дивно ест, аще и на нас образы испоінишася, и крымский песь нечистый 
и убийствы христіяньскыми радуяшеся и, еже не хранити вЬру и дружбу 
тверду къ Христа (л. 77 об.) чтущим, повелЬние имѣа от сквернаго и про-
клятаго МоамеФа учителя своего, из'мѣнися нам и толика злаа и скорби 
сътвори, клятъвою пер'вѣе уж к нам утвръдив лъжную дружьбу. Не мощно 
бо лгати божественому Ісаию въпіющу нам и глаголющу по вся дни: 
«Правдѣ научитеся, живущей на земли, преста бо нечестивый, не научится 
правдѣ на землю (sic) і истину не сътворит». Аще убо преста еже научи
тися правдѣ и истину на земли не сътворит, како убо съхранит нам хаганъ 
дружбу истинну. Нѣсть сіє, нѣсть! Яко же бо не мощно ест от тмы свѣту 


